
ABSTRAK 

 

 

 

 

Kajian ini bertujuan untuk menganalisis faktor-faktor yang mempengaruhi penerimaan 

pelanggan terhadap pelaksanaan ar-Rahnu di Kota Langsa, Aceh. Kajian kuantitatif ini 

menggunakan boring soal selidik ini melibatkan 185 responden yang dipilih melalui 

pensampelan rawak. Data dianalisis dengan menggunakan analisis regresi pelbagai. 

Dapatan kajian menunjukkan bahawa faktor tempat (β= 0.301, p= 0.001), produk 

(β=0.257, p=0.004), dan promosi (β=0.200, p=0.020), secara signifikan mempengaruhi 

penerimaan pelanggan. Namun faktor harga (β=0.143, p=0.147) tidak berpengaruh 

secara signifikan penerimaan pelanggan terhadap pelaksanaan ar-Rahnu. Implikasi 

kajian mengetengahkan tentang kepentingan peranan institusi ar-Rahnu yang perlu 

diperkemas bagi membantu masyarakat memahami sistem pajak gadai Islam dengan 

lebih baik dan menjadikannya sebagai alternatif bagi pajak gadai konvensional yang 

telah lama digunakan. Kajian juga mencadangkan agar jumlah institusi ar-Rahnu terus 

diperluas di serata tempat agar mudah diakses oleh masyarakat sekeliling terutamnya 

golongan Muslim. Kesimpulan daripada kajian ini terdapat empat faktor penting yang 

mempengaruhi penerimaan pelanggan terhadap pelaksanaan ar-Rahnu di Kota Langsa, 

Aceh. Ini termasuklah promosi, produk, harga dan tempat. Meskipun begitu, 

pengendali ar-Rahnu di kawasan tersebut perlu berusaha dengan lebih keras bagi 

memastikan masyarakat terus sedar terhadap kebaikan dan kelebihan menggunakan 

system pajak gadai yang ditawarkan. 

ABSTRACT 

 

 

 

 

This study aims to analyze the factors influencing customer acceptance of ar-Rahnu’s 

implementation in Langsa City, Aceh. This quantitative study using this questionnaire 

involves 185 respondents selected through random sampling. The data were analyzed 

using multiple regression analysis. The findings show that factor of place (β = 0.301, p 

= 0.001), product (β = 0.257, p = 0.004), and promotion (β = 0.200, p = 0.020), 

significantly affected customer acceptance. However, price factor (β = 0.143, p = 

0.147) did not significantly affect customer acceptance of ar-Rahnu’s implementation. 

The implications of the study highlight the importance of the role of the ar-Rahnu 

institution that needs to be streamlined to help the public better understand the Islamic 

pawnshops system and make it an alternative to conventional pawnshops that have 

long been used. Studies also suggest that the number of ar-Rahnu institutions 

continues to be expanded everywhere so that they can be easily accessed by the 

surrounding community, especially Muslims. The conclusion of this study is that there 

are four important factors that influence the acceptance of customers towards the  

implementation of ar-Rahnu in Kota Langsa, Aceh. This includes promotions, 

products, prices and places. However, ar-Rahnu operators in the region need to work 

harder to ensure that the community is aware of the advantages using the pawnbroking 

system offered. 

BAB 1 

 

 

 

 

PENDAHULUAN 

 

 

 

 

1.1 Pengenalan  

 

Secara etimologi, kata ar-Rahn bererti tetap, kekal, dan jaminan. Akad ar-Rahn dalam 

istilah hukum positif disebut dengan barang jaminan, agama, agunan. Dalam Islam, ar-

Rahn merupakan sarana tolong-menolong bagi umat Islam tanpa ada imbalan jasa. Ar-

Rahn juga menjadi instrumen dalam kewangan Islam yang berkesan seperti mana 

produk-produk perbankan Islam lain. Manakala secara terminologi gadai dalam Islam, 

Rahn didefinisikan oleh para ulama adalah menjadikan barang yang berharga menurut 

tinjauan syariat sebagai jaminan hutang atau sebahagian boleh diambil daripada benda 

yang digadaikan tersebut. Walaupun sistemnya dibuat secara Islam tetapi pelanggan 

Muslim dan bukan Muslim boleh menikmati sistem ar-Rahn tersebut. Apabila seseorang 

berhutang kepada orang lain, kemudian ia memberikan kepada pemberi hutang sebuah 

jaminan seperti bangunan atau binatang ternak, jaminan tersebut terus tertahan di tangan 

si pemberi hutang hingga hutangnya selesai dibayar. Rahn seperti ini adalah Rahn yang 

dibolehkan oleh Islam (Wan Noraini, 2011). 

 

Sehubungan dengan itu, bahagian ini membincangkan tentang latar belakang 

kajian, pernyataan masalah, objektif kajian, soalan kajian dan hipotesis kajian yang 

membawa kepada kajian ini dijalankan. Selain itu, justifikasi kajian, limitasi kajian dan 

definisi operasional kajian turut diterangkan untuk memberi gambaran yang jelas 

terhadap kajian yang dijalankan.  

 

 

1.2 Latar Belakang Kajian 

 

Ratusan tahun yang lalu, ekonomi dunia didominasi oleh sistem kapitalis di mana hampir 

semua transaksi dalam bidang kewangan dikaitkan dengan sistem faedah yang dikira 

sebagai riba menurut perspektif Islam. Ini termasuklah sistem yang diguna pakai untuk 

mendapatkan pinjaman melalui bank-bank konvensional. Melalui sistem tersebut, 

seseorang individu bukan sahaja dibebani dengan komitmen pembayaran semula yang 

tinggi, bahkan turut membataskan mereka untuk menikmati pendapatan yang diperoleh. 

Melalui amalan sistem tersebut, kebanyakan negara turut tidak dapat mencapai 

kemakmuran ekonomi secara menyeluruh bahkan turut mewujudkan jurang ekonomi 

yang ketara di antara mereka yang kaya dengan miskin. Pengalaman di bawah dominasi 

sistem tersebut selama ratusan tahun ini telah membuktikan ketidakmampuannya untuk 

mengatasi jurang ekonomi yang wujud. Dari masa ke masa, jurang tersebut menjadi 

semakin besar dan sukar diatasi. Golongan yang miskin tidak mampu menikmati 

penambahan pendapatan melalui pinjaman yang diperoleh. Untuk membantu masyarakat 

miskin dalam kewangannya, justeru, institusi pajak gadai diwujudkan oleh pemerintah 

sebagai alternatif atau pilihan kepada golongan yang memerlukan bagi mendapatkan 

pinjaman. Namun begitu, pelanggan perlu mencagarkan harta yang dimiliki bagi 

mendapatkan pinjaman (Nurul Huda dan Muhammad Heykal, 2010). 

 

 Definisi pajak gadai menurut ekonomi Islam disebut dengan istilah Rahn, iaitu 

suatu perjanjian untuk menahan suatu barang sebagai jaminan atau tanggungan hutang. 

ar-Rahn adalah menahan salah satu harta milik si peminjam sebagai jaminan atas 

pinjaman yang diterimanya (Mardani, 2012). Rahn merupakan suatu akad hutang-piutang 

dengan menjadikan barang yang mempunyai nilai harta menurut pandangan syarak 

sebagai jaminan hingga orang yang bersangkutan boleh mengambil hutang (Zainuddin 

Ali, 2008). Dasar hukum gadaian terdapat dalam surah al-Baqarah ayat 283: 

 

“Jika kamu dalam perjalanan (dan bermu’amalah tidak secara tunai) sedang kamu tidak 

memperoleh seorang penulis, Maka hendaklah ada barang tanggungan yang dipegang 

(oleh yang berpiutang). Akan tetapi jika sebagian kamu mempercayai sebagian yang 

lain, maka hendaklah yang dicapai itu menunaikan amanatnya (hutangnya) dan 

hendaklah ia bertakwa kepada Allah Tuhannya; dan janganlah kamu (para saksi) 

menyembunyikan kesaksian, dan barang siapa yang menyembunyikannya, maka 

sesungguhnya ia adalah orang yang berdosa hatinya; dan Allah Maha mengetahui apa 

yang kamu kerjakan”.(al-Baqarah/02: 283). 

 

 

Ayat ini merupakan petunjuk untuk menerapkan prinsip kewaspadaan bila 

seseorang hendak melakukan transaksi hutang yang memakai jangka waktu dengan orang 

lain, dengan cara meminjamkan sebuah barang kepada orang yang berpiutang. Pada 

dasarnya ar-Rahnu berperanan menyalurkan pembiayaan dalam bentuk wang pinjaman 

kepada masyarakat yang memerlukan berlandaskan hukum gadaian syariah. Jenis gadai 

barang meliputi barang yang boleh dipindah milik seperti kenderaan, perhiasan, barangan 

elektronik, perabot rumah, dan lain-lainnya, serta barang yang tidak boleh alih seperti 

saham, geran tanah, dan surat piutang (Indah Purbasari & Sri Rahayu, 2017). 

 

Tujuan utama ar-Rahnu adalah untuk melakukan usaha terutamanya dengan 

menyalurkan wang pinjaman atas dasar hukum gadaian serta menjalankan usaha lain 

seperti menawarkan pembiayaan berasaskan upah simpan sijil ketulenan emas, dan lain-

lain selaras dengan aktivitinya. Pajak gadai juga mempunyai matlamat untuk turut 

mencapai kesejahteraan masyarakat terutama golongan miskin atau bawahan dan 

menghindari masyarakat daripada pajak gadai konvensional, amalan perhambaan hutang, 

riba dan pinjaman-pinjaman yang tidak wajar (Tri Wahyu Rudiyanto, 2015). 

 

Sistem gadaian Islam di Indonesia turut mengambil tempat dalam memberikan 

perkhidmatan pembiayaan kepada penduduk setempat. Salah satunya adalah ar-Rahnu 

yang beroperasi di Aceh, Indonesia (Anshori & Abdul Ghofur, 2005). Aceh mempunyai 

23 bandar termasuk Kota Langsa yang berada lebih kurang 430 km dari kota Banda 

Aceh. Kota Langsa memiliki 148,904 orang penduduk yang mendiami 52 buah kampung. 

Penduduk Kota Langsa terdiri daripada suku Aceh, suku Padang, suku Jawa, suku 

Tionghoa, dan suku Batak. Bahasa Aceh digunakan oleh majoriti masyarakat Kota 

Langsa, namun Bahasa Indonesia tetap menjadi bahasa utama dalam pertuturan. 

Sementara itu, agama Islam adalah agama rasmi bagi majoriti masyarakat di Kota Langsa 

dan rakyat Aceh umumnya. Hal tersebut menjadikan hukum syariat Islam sebagai 

panduan dan pedoman kehidupan (Aulia Rahman, 2015).  

 

Dari sudut sejarah, Kota Langsa merupakan kota yang kaya dengan etnik yang 

pelbagai dan hidup dalam damai serta memiliki toleransi beragama yang kuat. Lokasi 

Kota Langsa adalah berhampiran dengan Kota Medan, Sumatera Utara sehingga 

menempatkan Kota Langsa sebagai bandar strategik yang mempunyai ramai pengunjung. 

Kota Langsa mempunyai dua buah pajak gadai iaitu pajak gadai konvensional dan ar-

Rahnu. Ar-Rahnu di Kota Langsa bukan hal yang asing lagi dalam memberikan bantuan 

kepada masyarakat yang memerlukan dana untuk berbagai-bagai tujuan seperti untuk 

kegunaan diri sendiri, membayar wang sekolah atau bahkan sebagai tambahan 

menjalankan perusahaan (Basri Ibrahim, 2014).  

 

Peranan pajak gadai sebagai institusi pembiayaan dalam era sekarang dan masa 

yang akan datang tetap penting untuk mewujudkan pembiayaan ekonomi rakyat di kota 

mahupun di desa. Masyarakat miskin umumnya masih ketinggalan dan keadaan tersebut 

menjadikan peranan pajak gadai sebagai jaring pengaman sosial bagi masyarakat kecil 

menjadi semakin penting untuk menyediakan kredit berskala kecil, cepat, bunga yang 

rendah dan tidak rumit, hal ini dapat membantu masyarakat dalam mengatasi masalah 

ekonomi rumah tangga. 

 

 

1.3 Pernyataan masalah 

 

Sistem ar-Rahnu yang dijalankan di Kota Langsa sememangnya mempunyai banyak 

kelebihan dan manfaat. Bagi pengguna yang memerlukan dana segera, mereka tidak perlu 

menjual atau kehilangan harta yang dimiliki tetapi mereka mempunyai pilihan dengan 

membawa barangan mereka ke institusi pajak gadai yang berlandaskan syarak. Dengan 

itu, pengguna dapat memiliki barangan mereka kembali apabila penebusan dilakukan dan 

memperoleh dana yang diperlukan. Oleh itu, ar-Rahnu diiktiraf sebagai salah satu tempat 

penyelesaian terhadap masalah pengguna untuk memperoleh dana dalam jangka masa 

yang cepat (Isnani Ayunia, 2015).  

 

Dengan adanya sistem tersebut, pengguna boleh langsung datang ke tempat ar-

Rahnu sambil membawa barang yang ingin digadaikan. Proses tersebut hanya memakan 

masa satu hari sahaja untuk selesai dan pengguna akan mendapatkan dana yang 

diperlukan dengan harga barang yang dibawa pengguna tersebut. Selain itu, ar-Rahnu 

juga membolehkan pelanggan membayar balik pembiayaan dengan nilai yang rendah 

sesuai dengan kemampuan masing-masing. Selain itu, pelanggan juga tidak perlu khuatir 

dengan harta yang dicagarkan di ar-Rahnu kerana sistem keselamatan yang diamalkan 

adalah cekap dan terjamin (Kartika Chandra Priliana, 2015). 

Walau bagaimanapun, berdasarkan kajian yang dijalankan Isnani Ayunia (2015) 

menyatakan bahawa sambutan terhadap institusi Ar-Rahnu di Kota Langsa, Aceh masih 

di tahab kurang memberangsangkan berbanding tempat-tempat lain seperti Jakarta, 

Medan, Pekan Baru dan sebagainya. Oleh itu, persoalannya mengapakah keadaan 

tersebut boleh berlaku sedangkan majoriti penduduk Kota Langsa tersebut menganut 

agama Islam? Adakah mereka tidak menerima pelaksanaan ar-Rahnu di kawasan mereka 

meskipun modus operandi yang digunakan adalah selari dengan kehendak syariah? Selain 

daripada itu, adakah kaedah yang digunakan untuk mempromosikan ar-Rahnu tidak 

berjaya menarik minat pengguna untuk mendapatkan pembiayaan? Sekiranya promosi 

yang dijalankan adalah bersesuaian dan mesejnya sampai kepada masyarakat, 

mengapakah permintaan terhadap ar-Rahnu masih rendah. 

 

 Dari sudut yang lain, adakah lokasi premis ar-Rahnu itu sendiri mudah dicapai 

oleh pelanggan dan persekitarannya selesa? Lokasi yang sesuai bukan sahaja dapat 

mempengaruhi minat pelanggan untuk berurusan dengan institusi ar-Rahnu, bahkan turut 

menjimatkan masa pelanggan. Sekiranya premis ar-Rahnu berada di kawasan yang sesak, 

pelanggan sudah pasti menghadapi kesukaran untuk meletakkan kenderaan pada tempat 

parkir. Selain itu, lokasi yang jauh daripada kawasan rumah penduduk juga menyebabkan 

penerimaan terhadap Ar-Rahnu juga berada di tahap yang rendah. Dari sudut produk, 

adakah caj yang dikenakan kepada pelanggan adalah mahal berbanding pajak gadai 

konvensional atau proses di ar-Rahnu melibatkan proses yang rumit dan panjang serta 

mempunyai syarat-syarat yang ketat dan tidak dapat dipenuhi oleh masyarakat?  

Oleh itu dalam kajian ini akan mengkaji berkenaan faktor- faktor yang 

mempengaruhi penerimaan pelanggan terhadap pelaksanaan ar-Rahnu di Kota Langsa, 

Aceh. Berdasarkan kajian  Kartika Chandra Priliana (2015), kurangnya kajian yang 

mengkaji tentang faktor-faktor yang mempengaruhi penerimaan pelanggan terhadap 

pelaksanaan ar-Rahnu. Sebenarnya, pengaruh penerimaan pelanggan ini sangat penting, 

sebab akan sangat membantu dalam kewangan masyarakat, dan pengetahuan masyarakat 

terhadap pelaksanaan ar-Rahnu khususnya di Kota Langsa, Aceh. 

 

1.4 Objektif kajian 

 

Kajian ini mempunyai tiga objektif kajian iaitu: 

(i) Mengenal pasti tahap penerimaan pelanggan terhadap pelaksanaan ar-Rahnu di 

Kota Langsa, Aceh. 

 

(ii) Menentukan hubungan korelasi di antara faktor demografi dengan penerimaan 

pelanggan terhadap pelaksanaan ar-Rahnu di Kota Langsa, Aceh. 

 

(iii) Menganalisis faktor-faktor yang mempengaruhi penerimaan pelanggan terhadap 

pelaksanaan ar-Rahnu di Kota Langsa, Aceh. 

1.5 Soalan Kajian 

 

Soalan kajian dalam kajian ini adalah: 

(i) Apakah tahap penerimaan pelanggan terhadap pelaksanaan ar-Rahnu di Kota 

Langsa, Aceh? 
 

(ii) Adakah terdapat hubungan di antara faktor demografi dengan penerimaan 

pelanggan terhadap pelaksanaan ar-Rahnu di Kota Langsa, Aceh? 
 

(iii) Apakah faktor-faktor yang mempengaruhi penerimaan pelanggan terhadap 

pelaksanaan ar-Rahnu di Kota Langsa, Aceh? 
 

1.6 Hipotesis Kajian 

 

H11 : Tiada hubungan yang signifikan di antara umur dengan penerimaan pelanggan 

terhadap pelaksanaan ar-Rahnu di Kota Langsa, Aceh. 

H12: Tiada hubungan yang signifikan di antara pendidikan dengan penerimaan pelanggan 

terhadap pelaksanaan ar-Rahnu di Kota Langsa, Aceh. 

H13: Tiada hubungan yang signifikan di antara prodak dengan penerimaan pelanggan 

terhadap pelaksanaan ar-Rahnu di Kota Langsa, Aceh. 

H14: Tiada hubungan yang signifikan di antara harga dengan penerimaan pelanggan 

terhadap pelaksanaan ar-Rahnu di Kota Langsa, Aceh. 

H15: Tiada hubungan yang signifikan di antara lokasi dengan penerimaan pelanggan 

terhadap pelaksanaan ar-Rahnu di Kota Langsa, Aceh. 

H16: Tiada hubungan yang signifikan di antara promosi dengan penerimaan pelanggan 

terhadap pelaksanaan ar-Rahnu di Kota Langsa, Aceh. 

1.7 Justifikasi Kajian 

 

Kajian ini dapat memberikan manfaat kepada beberapa golongan seperti berikut:  

1.7.1 Penduduk Kota Langsa, Aceh 

Secara langsung mendapat manfaat dalam pelaksanaan gadaian Islam iaitu mengatasi 

masalah mendapatkan tunai dengan cepat, tidak perlu menjual barang berharga, 

membantu keperluan dana segera dalam jumlah yang cukup besar, yuran yang rendah dan 

menenangkan hati pelanggan. Selain itu, Ar-Rahnu juga mempunyai misi untuk 

kesejahteraan masyarakat terutama golongan bawahan dan menghindari masyarakat 

daripada riba dan pinjaman lain yang tidak wajar. 

 

1.7.2 Pemerintah/ Kerajaan 

Membantu dalam meningkatkan kesejahteraan masyarakat golongan menengah dan 

bawah dan melaksanakan usaha lain dalam rangka mengoptimumkan sumber 

pengeluaran. Kajian ini juga secara akademik diharapkan dapat memberikan maklumat 

kepada pemerintah/kerajaan tentang pelaksanaan gadaian Islam secara langsung kepada 

masyarakat agar masyarakat lebih mengenali produk-produk dan menggunakan 

perkhidmatan gadaian Islam ini dalam mengatasi masalah perekonomian mereka. Juga 

membantu program pemerintah di bidang ekonomi dan pembangunan nasional pada 

umumnya melalui penyaluran wang pembiayaan atau pinjaman atas dasar hukum 

gadaian, pencegahan praktik ah long, pinjaman lain yang tidak wajar. Pemanfaatan 

gadaian berasaskan syariah memiliki impak kesejahteraan sosial kerana membantu orang-

orang yang memerlukan pembiayaan dengan syarat yang mudah. 

 

1.7.3 Institusi ar-Rahnu 

  

Melalui kajian ini, pelaksanaan ar-Rahnu khususnya Kota Langsa, Aceh dapat di fahami 

oleh masyarakat dan membuat masyarakat lebih banyak menggadaikan barangnya di ar-

Rahnu. Dan kajian ini dapat membantu institusi pajak gadai untuk menambah baik sistem 

yang dilaksanakan di Kota Langsa dari segi promosi, produk, lokasi dan harga, lebih 

mendalam kepada masyarakat. 

 

1.7.4 Pelajar 

 

Data perolehan kajian ini dapat dijadikan sebagai maklumat dan sumber rujukan terutama 

kepada pelajar apabila hendak melakukan kajian berkaitan mengembangkan dan 

mewujudkan pajak gadai dalam konteks Islam. Selain itu, maklumat tersebut adalah 

penting kepada karyawan, orang-orang yang menggadaikan serta instuisi pajak gadai 

tersebut. Maklumat kajian ini diharapkan dapat dijadikan sumber literatur dalam bidang 

ar-Rahnu. 

1.8 Limitasi Kajian  

 

Kajian ini hanya melibatkan pengguna ar-Rahnu , kota Langsa, Aceh. Seramai 185 orang 

responden dipilih sebagai sampel kajian tanpa didasarkan kepada sebarang penentuan 

latar belakang sama ada jantina, umur, bangsa, pekerjaan, dan sebagainya. Kajian ini 

tidak melibatkan para pengguna ar-Rahnu pada cawangan yang lain di kota Aceh. Oleh 

yang demikian, kajian ini tidak boleh digeneralisasikan kepada pengguna semua 

cawangan ar-Rahnu di Aceh.  

 

Selain itu, kajian ini hanya terbatas kepada semua item yang terkandung dalam 

borang selidik yang telah diedarkan. Menurut Choy (2014) bagi mengumpul data dalam 

soal sesebuah penyelidikan, penyelidik dapat menggunakan hanya satu kaedah 

pengumpulan data jika data yang diperlukan sudah dapat terpenuhi. Walau bagaimanapun 

menurut Robson (2011) dalam menjalankan kaedah soal selidik terdapat kemungkinan 

responden yang tidak mengembalikan borang soal selidik yang telah diedarkan. Oleh itu, 

bagi meminimalkan limitasi dalam kajian ini, maka pengkaji akan sedaya upaya 

berkomunikasi dengan responden bagi memudahkan responden mengisi item yang 

terkandung dan mengembalikan soal selidik.  

 

Fokus kajian ini juga hanya membataskan pengkaji bagi meninjau empat faktor 

yang mempengaruhi penerimaan pelanggan terhadap pelaksanaan ar-Rahnu di kota 

Langsa, Aceh. Empat faktor tersebut iaitu faktor promosi, faktor produk, faktor lokasi, 

dan faktor harga yang diadaptasi  daripada teori pemasaran 4P. (Mc Charty, 1964). 

Manakala kemungkinan terdapat pengaruh faktor-faktor lain yang dapat mempengaruhi 

penerimaan pelanggan terhadap pelaksanaan ar-Rahnu di kota Langsa tidak diambilkira 

dalam kajian ini.  

 

1.9 Kerangka Konseptual Kajian  

 

Menurut Smith (2008), kerangka konseptual merupakan satu set cadangan 

perkaitan antara pemboleh ubah kajian yang merupakan input kepada proses dan hasil 

kajian yang spesifik. Bagi tujuan kajian ini, penyelidik telah membentuk satu kerangka 

konseptual yang berasaskan kepada perkaitan pemboleh ubah tidak bersandar dan 

pemboleh ubah bersandar.  

 

Rajah 1.1 menerangkan kerangka konseptual kajian di man ape,boleh ubah tidak 

bersandar dalam kajian ini adalah terdapat empat faktor dalam teori pemasaran yang 

diadaptasi dari teori pemasaran 4P (Me Charty, 1964), empat faktor tersebut iaitu faktor 

produk (product), faktor harga (price), faktor tempat (place), dan faktor promosi 

(promotion) yang merupakan pemboleh ubah yang dapat mempengaruhi kepada 

penerimaan pelanggan terhadap pelaksanaan ar-Rahnu di kota Langsa, Aceh. Manakala 

penerimaan pelanggan terhadap pelaksanan ar-Rahnu di kota Langsa, Aceh adalah 

pemboleh ubah bersandar yang menerima kesan daripada teori pemasaran 4P (Me Charty, 

1964). 

 

 

 

 

 

 

 

 

 

 Rajah 1.1. Kerangka Konseptual Kajian  

       

1.10 Definisi Operasional  

 

Berikut merupakan Istilah-istilah yang digunakan dalam kajian ini:  

 

1.10.1 Penerimaan pelanggan 

 

Tahap penerimaan pelanggan menurut Puspita Suci Arianto (2014) di definisikan 

tindakan individu yang melibatkan pembelian penggunaan barang dan jasa termasuk 

proses pengambilan keputusan yang mendahului dan menentukan tindakan-tindakan 

tersebut sebagai pengalaman dengan produk, pelayanan dari sumber lainnya.  Tindakan 

tersebut dapat dipengaruhi oleh faktor-faktor sosial, keluarga, serta aturan dan status 

sosial pelanggan (Andi Muhammad Ismail dan Dhanang Eka Putera, 2016). 

 

Dalam kajian ini, penerimaan pelanggan merujuk kepada tindakan pelanggan 

yang dapat menerima dan mengikuti pelaksanaan ar-Rahnu do kota Langsa, Aceh sama 

ada bagi membantu dalam kewangan masyarakat, mahupun bagi memenuhi semua 

keperluan pelanggan yang menginginkan transaksi selamat dan cepat tanpa berunsurkan 

riba.  

 

1.10.2 Produk 

 

Menurut Dharu Kusuma Wardani, Patricia Diana Paramita & Maria M Minarsih (2016) 

produk adalah sesuatu yang dapat ditawarkan dipasar untuk dilihatkan, dipakai, dimiliki 

atau digunakan sehingga dapat memuaskan keinginan atau keperluan. Manakala Khilmi 

Novita Sari, Azis Fathoni dan Leonardo Budi Hasionaln (2016) menyatakan bahawa 

hampir semua yang dimaksudkan produk adalah benda nyata yang dapat dilihat dan 

dirasakan. Dalam pengeluaran produk dibeli dalam bentuk bahan mentah dan dijual 

sebagai barang akhir (Triastuti Ayuningtias & Handoyo Djoko, 2017). 

Dalam kajian ini, produk merujuk kepada sesuatu yang dilaksanakan sebuah 

program, inovasi, mahupun kemudahan-kemudahan institusi ar-Rahnu di kota Langsa 

yang dapat ditawarkan kepada pelanggan dan calon pelanggan sehingga dapat memenuhi 

keinginan dan keperluan.  

1.10.3 Harga 

 

Menurut Andi Muhammad Ismail dan Dhanang Eka Putera (2016) harga adalah suatu 

nilai tukar yang bisa disamakan dengan wang atau barangan lain untuk memanfaatkan 

yang diperoleh dari suatu barangan atau jasa bagi seseorang atau kelompok pada waktu 

tertentu dan tempat tertentu. Istilah harga digunakan untuk memberikan nilai finansial 

pada suatu produk barang atau jasa (Arka Arviantama, Leonardo Budi Hasiholan, 

Edward Gagah Purwana dan  Darsin, 2017). 

 

1.10.4 Lokasi  

 

Menurut Ernawati, Yusuf dan Sabri (2014) lokasi bermakna di mana suatu perusahaan 

atau aktiviti perusahaan dilakukan. Faktor penting dalam pengembangan suatu usaha 

adalah letak lokasi terhadap daerah perkotaan, cara pencapaian dan waktu tempuh lokasi 

ke tujuan. Menurut Shobirin, Azis Fathoni dan Maria Minarsih (2016) faktor lokasi yang 

baik adalah relatif untuk setiap jenis perusahaan yang berbeda. Dapat juga dikatakan 

suatu daerah pedalaman, kawasan desa atau kampung.  

 

 

 

1.10.5 Promosi 

Menurut Yuni Ratna Wulan (2016), promosi adalah upaya untuk memberitahukan atau 

menawarkan produk atau perhikhidmatan dengan tujuan menarik bakal pengguna untuk 

membeli atau menggunakannya. Yafie Miftah Imani, Eko Nugroho dan Wing Wahyu 

Winarno (2017) menambahkan dengan adanya promosi pengeluar atau pengedar 

mengharapkan kenaikan dari segi jualan. 

 

 

1.10.  6 Umur 

Menurut Yuni Ratna Wulan (2016) umur adalah usia suatu makhluk yang terhitung dari 

saat terlahirnya makhluk hidup, seperti manusia, binatang, tumbuh-tumbuhan, dan lain 

lain. Definisi lain, umur diukur dari tarikh ianya lahir sehingga tarikh semasa. Manakala 

usia pula diukur dari tarikh kejadian itu bermula sehinggalah tarikh semasa. Umur sangat 

berpengaruh dalam kehidupan manusia, seperti tingkat kedewasaan, tingkah laku, sopan 

santun, seseorang dapat dinilai dari umur orang tersebut (Indah Lestari, 2015). 

 

1.10.7 Tahap pendidikan 

 

Tahap pendidikan ada dua golongan iaitu: 

 Seseorang yang tidak berpendidikan atau pendidikannya rendah seperti setara 

SMA, mereka juga memiliki pekerjaan rendah yang bergaji rendah maka 

mereka menggadaikan harta bendanya untuk mendapatkan wang dan untuk 

sarah hidupnya (Yuni Ratna Wulan, 2016). 

 Dan seseorang yang berpendidikan tinggi, walaupun memiliki pekerjaan n 

dengan gaji tinggi, namun keperluan masih tidak mencukupi yang 

memerlukan mereka menggadaikan harta bendanya untuk menampung 

kehidupannya (Yuni Ratna Wulan, 2016). 

 

1.11 Rumusan 

 

Bab ini telah menjelaskan semua aspek yang menjadi panduan asas dalam melakukan 

kajian ini. Latar belakang kajian dan pernyataan masalah telah dibincangkan untuk 

melihat yang boleh menyokong tujuan dan objektif kajian. Kedua-dua aspek tersebut 

menjadi rujukan utama dalam memastikan mendapat maklumat yang memenuhi 

keperluan kajian yang dijalankan. Soalan kajian dan kepentingan kajian memastikan arah 

utama dalam kajian mencapai tujuan dan objektif yang ingin dicapai. 

